
265 § Sosiaalkääzzkõõzzi juâǥǥas-šuuri veeʹrji alttummuš  

Lappi pueʹrrvââjjamvuuʹd vuʹvddhalltõs 253 § 14.9.2022 

 

Sosiaaljååʹđteei Liisa Niiranen di piârrji da tuâjjâkksai kääzzkõõzzi jååʹđteeʹjen vaʹlljuum Johanna 
Korteniemi, lämmsi kääzzkõõzzi jååʹđteeʹjen vaʹlljuum Mirja Kangas da âkksaž oummui kääzzkõõzzi 
jååʹđteeʹjen vaʹlljuum Annukka Marjala 

8.9.2022 

 

Vuʹvddhalltõs tuʹmmji 29.6.2022 § 175 altteed kääzzkõsvuuʹdid puõʹtti nalla: 

• Tâʹvv-Lappi kääzzkõsvuʹvdd (tuâjjnõmm): Jeänõk, Aanar, Kihttel, Kolari, Muonio, Pello, Uccjokk 
• Nuõrtt-Lappi kääzzkõsvuʹvdd (tuâjjnõmm): Kemijärvi, Pelkosenniemi, Salla, Savukoski, Suäʹđjel 
• Ooʹbbdneǩ-Lappi kääzzkõsvuʹvdd (tuâjjnõmm): Posio, Ranua, Ruäʹvnjargg 
• Vuärjjal-Lappi kääzzkõsvuʹvdd (tuâjjnõmm): Kemi, Keminmaa, Simo, Tervola, Tornio, Ylitornio 

 

Seämma pooddâst vuʹvddhalltõs tuʹmmji priimmâd, što juõʹǩǩ kääzzkõsvuuʹdest lie nellj vooudlaž 
vasttõsjuâkkaz  

• piârrji da tuâjjâkksai kääzzkõõzzi vasttõsjuâǥǥas 
• lämmsi kääzzkõõzzi vasttõsjuâǥǥas 
• âkksaž oummui kääzzkõõzzi vasttõsjuâǥǥas 
• (vuâđđ)tiõrvâsvuõđhuâl vasttõsjuâǥǥas puõccmõõžži cõggmõõžž da hååid vasttõsvuuʹdest 

 

Vuâđđtiõrvâsvuõđhuâl vooudlaž vasttõsjuâkksi tååim oʹhjjee da tuärjjee siiskâžlânji da ämmatlânji taarblaž 
vueʹzzin še jeeʹres tiõrvâsvuõttkääzzkõõzzi vasttõsvuuʹd. Puk sosiaalkääzzkõõzzi da tiõrvâsvuõttkääzzkõõzzi 
vasttõsvuuʹd oʹhjjee da tuärjjee siiskâžlânji da ämmatlânji taarb mieʹldd puki vooudlaž vasttõsjuâkksi tååim. 

Juõʹǩǩ kääzzkõsvuuʹdest lie nellj vasttõsjuâkkaz jååʹđteei: 

• piârrji da tuâjjâkksai kääzzkõõzzi vasttõsjuâkkaz jååʹđteei 
• lämmsi kääzzkõõzzi vasttõsjuâkkaz jååʹđteei 
• âkksaž oummui kääzzkõõzzi vasttõsjuâkkaz jååʹđteei 
• (vuâđđ)tiõrvâsvuõđhuâl vasttõsjuâkkaz jååʹđteei 

 

Vuâđđtiõrvâsvuõđhuâl vasttõsjuâkksest lie jååʹđteei dåhttar da jååʹđteei hoiʹddjeei, ǩeäin kuäbbaž-ne lij 
vasttõsjuâkkaz jååʹđteei. 

Kääzzkõsvuuʹdi vasttõsjuâǥǥasjååʹđteeji lââʹssen puõccmõõžži cõggmõõžž da hååid vasttõsvoudda njääʹlm 
tiõrvâsvuõđhuõllu taarbšet jååʹđteei pääʹnndåhttar di njääʹlm tiõrvâsvuõđhuâl jååʹđteei hoiʹddjeei. 



Vaaldšemvuâkkõõzz 47 §:n mieʹldd vuʹvddhalltõs tuʹmmai jeeʹres veeʹrji ko pueʹrrvââjjamvuʹvddjååʹđteei 
veeʹrj alttummšest da loopptummšest di veʹrǧǧnõmmõõǥǥ muttsest. Jeeʹres ko 
pueʹrrvââjjamvuʹvddjååʹđteei veeʹrj ââʹntemõõlǥtõõzzin tuʹmmai vuʹvddhalltõs (vaaldšemvuâkkõõzz 49 §).  

Veeʹrj leʹbe veʹrǧǧkõskkvuõđ iʹlmmat ooccâmnalla veʹrǧǧneǩ, ǩii tuʹmmai veʹrǧǧkõskkvuõʹtte väʹlddmõõžžâst  
(vaaldšemvuâkkõõzz 50 §). 

Kääzzkõsvuuʹdi dj. vasttõsjuâǥǥas - da jeeʹres jååʹđteei vaʹlljeet vuõss-sââʹjest põrggâz luõvtummuž 
vaaiktemvuuʹdest åårrai da viiʹrji ââʹntemõõlǥtõõzzid tiuddeei oummuin merittverddõõllmõõžž mieʹldd, 
lokku väʹlddkani jeäʹrben õõlǥteei tueʹrj da säursmâttmõõžž šuur veeʹrj, koozz seeʹrdet Kolpene 
kääzzkõskõõskõõzz kåʹddõhttõõzz jååʹđteei. Merittverddõõllmõõžžâst vääʹldet lokku veeʹrjid iʹlmtõttum 
leʹbe tõid miâsttmõõžžes ouddam põrggâz luõvtummuž vaaiktemvuuʹdest åårrai ââʹntemõõlǥtõõzzid 
tiuddeei oummuid. Jååʹđteejid vaʹlljeet meäʹrteʹmes ääiʹj viõǥǥâst åårrai veʹrǧǧkõskkvuõđid põrggâz 
luõvtummšest 1.1.2023 ääʹljeeʹl. Vergga vaʹlljuum ooumaž vääʹldet mieʹrräiggsaž da vueiʹtlvânji 
vueʹssäiggsaž veʹrǧǧkõskkvuõʹtte juʹn 2022 ääiʹj nuʹtt, što son lij obbnes leʹbe vuäzzas 
veʹrǧǧluõvâsvuõđâst/tuâjjluämast ânnˈjõž tuâjjõõzzines luõvteei organisaatiost. 

Altteempoodd personkåʹddorganisaatio šõõdtummuš kõskksaž täävtõs lij staanâd vaaldšum 
riâššâmvasttõõzz serdd da kääzzkõspuuʹtˈtõõzz juätkkmõš čårnnmõõžžtää eeʹjjvaajtõõzzâst 2022-2023. 
Organisaatiorajjâz valmštõõllmõš juätkk eeʹjj 2023, ko altteempoodd organisaatio ärvvtõõlât da 
tåimmsueʹrǧǧjuâǥǥ muʹttet taaʹrb mieʹldd. Ko meäʹrteʹmes ääiʹj viõǥǥâst åårrai veʹrǧǧkõskkvuõđâst åårrai 
veeʹrjtuõʹllˈjeei serdd põrggâz luõvtummuužžâst pueʹrrvââjjamvoudda, jie suu vueiʹt seʹrdded mieʹrräiggsaž 
veʹrǧǧkõskkvuõʹtte pueʹrrvââjjamvuuʹdest. Pueʹrrvââjjamvuʹvdd vuäitt kuuitâǥ muʹtted veeʹrjtuõʹllˈjeei 
veeʹrjtååimtemõõlǥtummuž, mâŋŋa ko lij vaʹrrjääm veeʹrjtuõʹllˈjeeʹje vuäittmõõžž kuullâmpoʹdde, jõs tååim 
oʹđđest riâššmõš leʹbe jeeʹres vuâđđuum mäinn tõn õõlgât (lääʹǩǩ kååʹdd da pueʹrrvââjjamvuuʹd 
veeʹrjtuõʹllˈjeeʹjest 23 §). Tååim oʹđđestriâššmõʹšše kuulli määinast veeʹrjtuõʹllˈjeei vueiʹtet seʹrdded nuʹbb 
veʹrǧǧkõskkvuõʹtte še, jõs suu väʹlddveärlaž päʹlǩǩ ij vuâllan leʹbe son lij ouddam miâsttmõõžžâs (lääʹǩǩ 
kååʹdd da pueʹrrvââjjamvuuʹd veeʹrjtuõʹllˈjeeʹjest 24 §). 

Kååʹdd da pueʹrrvââjjamvuuʹd veeʹrjtuõʹllˈjeeʹjest mieʹrruum lääʹjj 4 § 1 momeeʹnt mieʹldd 
veʹrǧǧkõskkvuõʹtte väʹlddmõš õõlǥât õõlmlaž ooccâm-mõõntõõllmõõžž, jõs jie mâŋŋlest jeeʹresnalla 
šiõttad. Op. lääʹjj 4 § 4 momeeʹnt mieʹldd veʹrǧǧkõskkvuõʹtte vueiʹtet 1 momeeʹntest čõʹrsteeʹl väʹldded 
ooccam-mõõntõõllmõõžžtää ouddm. ko kõõččmõõžžâst lij jeeʹres tuâjuʹvddi kääzzkõõzzâst åårrai oummu 
väʹlddmõš veʹrǧǧkõskkvuõʹtte lääʹjj leʹbe suåppmõõžž mieʹldd šõõddi tååim seerd õhttvuõđâst.  

Jõs mõõn-ne veeʹrj ij oʹnnest tiuddeed siiskâž iʹlmmtõõttâm-mõõntõõllmõõžžâst leʹbe miâsttmõʹšše 
vuâđald, vueiʹtet ââʹnned õõlmlaž ooccâm-mõõntõõllmõõžž.  

Tåimmsueʹrǧǧjååʹđteei da vasttõsvuʹvddjååʹđteei lie valmštõõllâm sosiaalkääzzkõõzzi juâǥǥasrajjâz 
tuʹmmjum kääzzkõsvuuʹdid. Tuʹmmjum kääzzkõsvuuʹd lie jälsteei- da personkåʹddmieʹrines jeeʹresnallšem. 
Vuärjjal-Lappi sosiaalkääzzkõõzzi personkåʹddmieʹrr lij obbnes n. 1018, Ooʹbbdneǩ-Lappi 903 da Nuõrtt-
Lappi 469. Tâʹvv-Lappi personkåʹddmeäʹr teâđ lie võl väjja. Jeeʹres vuuʹdid eʹtǩǩeet jeeʹres mieʹrr šurrtuâj da 
mõõn-ne vueʹzzin vuäitt õhtt vuuʹdest leeʹd obbvasttõs obb pueʹrrvââjjamvuuʹd kääzzkõõzzi 
koordinâʹsttmõõžžâst.  

 

Valmštõõllji eʹtǩǩõs 

Vuʹvddhalltõs tuʹmmai 



1) altteed kueʹhtt (2) päʹrnnpiârrji kääzzkõs-šuur veeʹrj, ââʹntemõõlǥtõʹssân vuõiggâdvuõtt spraavdõõttâd 
sosiaaltuâjjlai ämmat lääǥǥlõsttum ämmatooumžen (Vuärjjal-Lappi da Ooʹbbdneǩ-Lappi); 

2) altteed kueʹhtt (2) tuâjjâkksai da peäʹneckääzzkõõzzi kääzzkõs-šuur veeʹrj, ââʹntemõõlǥtõʹssân 
vuõiggâdvuõtt spraavdõõttâd sosiaaltuâjjlai ämmat lääǥǥlõsttum ämmatooumžen (Vuärjjal-Lappi da 
Ooʹbbdneǩ-Lappi); 

3) altteed kueʹhtt (2) päʹrnnpiârrji da tuâjjâkksai kääzzkõõs-šuur veeʹrj, ââʹntemõõlǥtõʹssân vuõiggâdvuõtt 
spraavdõõttâd sosiaaltuâjjlai ämmat lääǥǥlõsttum ämmatooumžen (Nuõrtt-Lappi da Tâʹvv-Lappi); 

4) altteed nellj (4) päärnaisuõjjõõzz kääzzkõs-šuur veeʹrj, ââʹntemõõlǥtõʹssân vuõiggâdvuõtt spraavdõõttâd 
sosiaaltuâjjlai ämmat lääǥǥlõsttum ämmatooumžen (Tâʹvv-Lappi, Nuõrtt-Lappi, Ooʹbbdneǩ-Lappi da 
Vuärjjal-Lappi); 

5) altteed õõut (1) piârrvuõiggâdvuõđlaž kääzzkõõzzi kääzzkõs-šuur veeʹrj, ââʹntemõõlǥtõʹssân 
vuõiggâdvuõtt spraavdõõttâd sosiaaltuâjjlai ämmat lääǥǥlõsttum ämmatooumžen (Ooʹbbdneǩ-Lappi); šurr 
vaʹsttad obb pueʹrrvââjjamvuuʹd piârvuõiggâdvuõđlaž kääzzkõõzzin. 

6) altteed kueʹhtt (2) lämmsi jälstummuž da peiʹvvpoddsaž tååim šuur veeʹrj, ââʹntemõõlǥtõʹssân suåvlaž 
pââibuž õllškooultuʹtǩǩõs (Ooʹbbdneǩ-Lappi da Vuärjjal-Lappi); 

7) altteed sosiaaltuâj da ohjjummuž kääzzkõs-šuur veeʹrj, ââʹntemõõlǥtõʹssân vuõiggâdvuõtt spraavdõõttâd 
sosiaaltuâjjlai ämmat lääǥǥlõsttum ämmatooumžen (Ooʹbbdneǩ-Lappi); koordinaatiovasttõs obb 
pueʹrrvââjjamvuuʹd lämmsi kääzzkõõzzi veʹrǧǧneǩtuâjjõõzzin. 

8) altteed jeäʹrben õõlǥteei tueʹrj da säursmâttmõõžž šuur veeʹrj, ââʹntemõõlǥtõʹssân suåvlaž pââibuž 
õllškooultuʹtǩǩõs (Kolpene); 

9) altteed õõut (1) âkksaž oummui kääzzkõõzzi äʹššneǩ- da kääzzkõsohjjummuž šuur veeʹrj (Vuärjjal-Lappi), 
ââʹntemõõlǥtõʹssân vuõiggâdvuõtt spraavdõõttâd sosiaaltuâjjlai ämmat lääǥǥlõsttum ämmatooumžen;  

10) altteed nellj (4) âkksaž oummui dååma jälstummuž tuärjjeei kääzzkõõzzi kääzzkõs-šuur veeʹrj, 
ââʹntemõõlǥtõʹssân suåvlaž pââibuž õllškooultuʹtǩǩõs (Tâʹvv-Lappi, Nuõrtt-Lappi, Ooʹbbdneǩ-Lappi da 
Vuärjjal-Lappi); 

11) altteed nellj (4) jälstummuž kääzzkõs-šuur veeʹrj, ââʹntemõõlǥtõʹssân suåvlaž pââibuž õllškooultuʹtǩǩõs 
(Tâʹvv-Lappi, Nuõrtt-Lappi, Ooʹbbdneǩ-Lappi da Vuärjjal-Lappi); 

12) altteed õõut sääʹmǩiõllsaž da kulttuurmeâldlaž kääzzkõõzzi kääzzkõs-šuur veeʹrj (Tâʹvv-Lappi), 
ââʹntemõõlǥtõʹssân suåvlaž õllškooultuʹtǩǩõs. Tuâjjõõzzid koʹllje sääʹmǩiõllsaž da kulttuurmeâldlaž 
kääzzkõõzzi koordinâʹsttmõš obb pueʹrrvââjjamvuuʹdest. 

 

Eʹtǩǩõs    Pueʹrrvââjjamvuʹvddjååʹđteei 

Vuʹvddhalltõs tuʹmmai  

1. 

altteed 12 kääzzkõs-šuur veeʹrj, ââʹntemõõlǥtõʹssân vuõiggâdvuõtt spraavdõõttâd sosiaaltuâjjlai ämmat 
lääǥǥlõsttum ämmatooumžen; 

2. 

altteed kääuʹc (8) kääzzkõs-šuur veeʹrj, ââʹntemõõlǥtõʹssân suåvlaž pââibuž õllškooultuʹtǩǩõs; 



3. 

altteed kolmm (3) šuur veeʹrj, ââʹntemõõlǥtõʹssân suåvlaž pââibuž õllškooultuʹtǩǩõs; 

4. 

altteed õõut (1) šuut veeʹrj, ââʹntemõõlǥtõʹssân vuõiggâdvuõtt spraavdõõttâd sosiaaltuâjjlai ämmat 
lääǥǥlõsttum ämmatooumžen; 

5. 

altteed õõut (1) kääzzkõs-šuur veeʹrj, ââʹntemõõlǥtõʹssân suåvlaž õllškooultuʹtǩǩõs  

6. 

što tåimmvuʹvddjååʹđteei leʹbe suu mieʹrreem vasttõsvuʹvddjååʹđteei tuʹmmai juõʹǩǩ veeʹrj vasttõsvuuʹd da 
vasttõsjuâkkaz; 

7. 

što veeʹrjid tiuʹdeet vuõss-sââʹjest nc. siiskâž iʹlmtõõttâm-mõõntõõllmõõžž vuâđald kååʹdd da 
pueʹrrvââjjamvuuʹd veʹrǧǧneeʹǩǩest uvddum lääʹjj 4 § 4 momeeʹnt suåvldeeʹl nuʹtt, što veeʹrjid vuäitt 
iʹlmtõõttâd põrggâz luõvtummuž vaaiktemvuuʹdest åårrai personkåʹdd; 

8. 

što pueʹrrvââjjamvuuʹd vergga sirddi ooumžen vueiʹtet vaʹlljeed še põrggâz luõvtummuž vaaiktemvuuʹdest 
åårrai da veeʹrj ââʹntemõõlǥtõõzzid tiuddeei ooumaž, ǩii lij ouddam vergga miâsttmõõžžes; 

9. 

što jõs mõõn-ne veeʹrj ij oʹnnest tiuddeed siiskâž iʹlmmtõõttâm-mõõntõõllmõõžžâst leʹbe miâsttmõʹšše 
vuâđald, vueiʹtet ââʹnned õõlmlaž ooccâm-mõõntõõllmõõžž veʹrǧǧkõskkvuõʹtte väʹlddmõõžžâst tuʹmmai 
veʹrǧǧneeʹǩǩ tuʹmmstõkkân.  

Tuʹmmstõk  

Priʹmmeš, što ääʹššest tuʹmmjem seeʹrdet puõʹtti såbbra.  

Vuʹvddhalltõs õõʹni kõõut ääʹšš ǩiõttˈtõõllâm mâŋŋa čiâss 15.00 - 15.15. 

Jaana Koskela leäi meädda såbbrest ääʹšš ǩiõttˈtõõllâm pââʹjest čiâss 14.25. 

Mari Haataja vuõʹlji såbbrest ääʹšš ǩiõttˈtõõllâm mâŋŋa čiâss 15.00. 

Lââʹssteâđ  

sosiaaljååʹđteei Liisa Niiranen 
t. 040-5418237 
liisa.niiranen@lapha.fi 

Vergga vaʹlljuum piârrji da tuâjjâkksai kääzzkõõzzi vasttõsvuʹvddjååʹđteei Johanna Korteniemi 
t. 040-5811255 
johanna.korteniemi@lapha.fi 

Vergga vaʹlljuum lämmsi kääzzkõõzzi vasttõsvuʹvddjååʹđteei Mirja Kangas 
t. 040-6609720 
mirja.kangas@lapha.fi 



Vergga vaʹlljuum âkksaž oummui kääzzkõõzzi vasttõsvuʹvddjååʹđteei Annukka Marjala 
t. 040-8360821 
annukka.marjala@lapha.fi 

_______________________________________________________________________________________ 

Lappi pueʹrrvââjjamvuuʹd vuʹvddhalltõs 265 § 21.9.2022 

 

Eʹtǩǩõs    Pueʹrrvââjjamvuʹvddjååʹđteei 

Vuʹvddhalltõs tuʹmmai  

1. 

altteed 12 kääzzkõs-šuur veeʹrj, ââʹntemõõlǥtõʹssân vuõiggâdvuõtt spraavdõõttâd sosiaaltuâjjlai ämmat 
lääǥǥlõsttum ämmatooumžen; 

2. 

altteed kääuʹc (8) kääzzkõs-šuur veeʹrj, ââʹntemõõlǥtõʹssân suåvlaž pââibuž õllškooultuʹtǩǩõs; 

3. 

altteed kolmm (3) šuur veeʹrj, ââʹntemõõlǥtõʹssân suåvlaž pââibuž õllškooultuʹtǩǩõs; 

4. 

altteed õõut (1) šuut veeʹrj, ââʹntemõõlǥtõʹssân vuõiggâdvuõtt spraavdõõttâd sosiaaltuâjjlai ämmat 
lääǥǥlõsttum ämmatooumžen; 

5. 

altteed õõut (1) kääzzkõs-šuur veeʹrj, ââʹntemõõlǥtõʹssân suåvlaž õllškooultuʹtǩǩõs  

6. 

što tåimmvuʹvddjååʹđteei leʹbe suu mieʹrreem vasttõsvuʹvddjååʹđteei tuʹmmai juõʹǩǩ veeʹrj vasttõsvuuʹd da 
vasttõsjuâkkaz; 

7. 

što veeʹrjid tiuʹdeet vuõss-sââʹjest nc. siiskâž iʹlmtõõttâm-mõõntõõllmõõžž vuâđald kååʹdd da 
pueʹrrvââjjamvuuʹd veʹrǧǧneeʹǩǩest uvddum lääʹjj 4 § 4 momeeʹnt suåvldeeʹl nuʹtt, što veeʹrjid vuäitt 
iʹlmtõõttâd põrggâz luõvtummuž vaaiktemvuuʹdest åårrai personkåʹdd; 

8. 

što pueʹrrvââjjamvuuʹd vergga sirddi ooumžen vueiʹtet vaʹlljeed še põrggâz luõvtummuž vaaiktemvuuʹdest 
åårrai da veeʹrj ââʹntemõõlǥtõõzzid tiuddeei ooumaž, ǩii lij ouddam vergga miâsttmõõžžes; 

9. 

što jõs mõõn-ne veeʹrj ij oʹnnest tiuddeed siiskâž iʹlmmtõõttâm-mõõntõõllmõõžžâst leʹbe miâsttmõʹšše 
vuâđald, vueiʹtet ââʹnned õõlmlaž ooccâm-mõõntõõllmõõžž veʹrǧǧkõskkvuõʹtte väʹlddmõõžžâst tuʹmmai 
veʹrǧǧneeʹǩǩ tuʹmmstõkkân.  

